
Ishvarapratipattiprakasha

ஈஶ்வரப்ரதிபத்திப்ரகாஶ:

ஈஶ்வரப்ரதிபத்திப்ரகாஶ:ஶ்ரீமது⁴ஸூத³நஸரஸ்வதீப்ரணீத:
ஸம்ஸ்க்ரு’தக்³ரந்த²ப்ரகாஶநகார்யாத்⁴யக்ஷேண மஹாமஹோபாத்⁴யாயேந
த. க³ணபதிஶாஸ்த்ரிணா ஸம்ஶோதி⁴த: ।
அந்தர்யாமீ ஸமஸ்தேஶோ வாதி³விப்ரதிபத்திபி: ⁴ ।
ய: க்ரீட³தி பராநந்த³ஸ்தம் வந்தே³ நந்த³நந்த³நம் ॥
அத² கீத்³ரு’ஶஸ்தா வாதி³விப்ரதிபத்தய: ? உச்யந்தே —

பா³ர்ஹஸ்பத்யாஸ்தாவத்³ தே³ஹமாத்ராத்மவாதி³ந:பாரலௌகிககர்மதத்ப²லவிமுகா:²
ஸுகா²ய தாதா³த்விகாய போ⁴ஜநாச்சா²த³நாதி³பி⁴ர்த்³ரு’ஷ்டைரேவோபாயை:
ப்ரயதமாநா
நாநாவித⁴ஶ்ருதிஸ்ம்ரு’திபுராணாநுமாநாதி³ப்ரமாணப்ரதிபாதி³தமபி பரமேஶ்வரம்
ப்ரத்யக்ஷாதிரிக்தப்ரமாணாநப்⁴யுபக³மேந ஜடீ³க்ரு’தாந்த:கரணா மரணாந்தமேவ
மோக்ஷம் மந்யமாநா து³ர்தை³வவைப⁴வேநைவ து³ர்விநீதா நோரரீகுர்வதே ।
பு³த்³த⁴மதாநுஸாரிணஸ்து பு³த்³த⁴தே³வப்ராமாண்யா அபி ந தே³ஹமாத்ரம் ஆத்மாநம்
உபயந்தி, கிந்து ப்ரத்யக்ஷாதிரிக்தம் அநுமாநம் அப்⁴யுபக³ச்ச²ந்த:
ப்ரதிக்ஷணவிநாஶிநம் தே³ஹாதி³வ்யதிரிக்தம் விஜ்ஞாநஸ்கந்த⁴ம் ஆத்மாநம்
அப்⁴யுபேத்ய
ப³ந்த⁴மோக்ஷாதி³வ்யவஸ்தா²ம் ஆஸ்தா²ய பாரலௌகிகமபி கிஞ்சித் க்ரியாகலாபம்
அவைதி³கமேவ ஸேவமாநா:ஸர்வஜ்ஞவிஜ்ஞாநஸந்தாநரூபம் ஈஶ்வரம் அகி²லஸ்ய
பௌ⁴திகஸ்யாப்⁴யுபக³ச்ச²ந்தி । தி³க³ம்ப³ராஸ்து தே³ஹாதி³வ்யதிரிக்தம்
தே³ஹமாத்ரபரிமாணம்
நியதாவயவம் அவிநாஶிநம் ஆத்மாநம் அப்⁴யுபக³ச்ச²ந்த:ஸப்தப⁴ங்கீ³நயம் நாம
ந்யாயம் அவதாரயந்த:க்ஷணப⁴ங்க³வாத³ம் அநங்கீ³க்ரு’த்ய ஸ்தி²ரம் அர்ஹந்தம்
ஈஶ்வரம் உபயந்தி—ஸ்யாத³ஸ்தி,ஸ்யாந்நாஸ்தி,ஸ்யாத³ஸ்தி ச நாஸ்தி ச,
ஸ்யாத³வக்தவ்ய:,ஸ்யாத³ஸ்தி சாவ்யக்தவ்யஶ்ச,ஸ்யாந்நாஸ்தி சாவ்யக்தவ்யஶ்ச,
ஸ்யாத³ஸ்தி ச நாஸ்தி சாவக்தவ்யஶ்சேதி ।

ஈஶ்வரப்ரதிபத்திப்ரகாஶ:

ஸ்யாச்ச²ப்³தோ³ऽயம் அப்யர்தே² நிபாத: । தேந ச ஸர்வேஷாம் அநைகாந்திகத்வம்
ஆத³ர்ஶிதம் । ததா² சாயமர்த:² ।ஸதே³வ ஸர்வமிதி ஸாங்க்²யா:,அஸதே³வ்
ஸர்வமிதி மாத்⁴யமிகா:,ஸத³ஸதே³வ ஸர்வமிதி தார்கிகா:,அநிர்வசநீயமேவ
ஸர்வம் இத்யௌபநிஷதா:³ । அநிர்வசநீயத்வம் ச ஸத்³விலக்ஷணத்வே ஸதி
அஸத்³விலக்ஷணத்வே ஸதி ஸத³ஸத்³விலக்ஷணத்வம் । தேந ஸத³பி,அஸத³பி,
ஸத³ஸத³பி,அநிர்வசநீயமபீதி ப்ரத்யேகம் சத்வாரோ ப⁴ங்கா:³,
ஸத³பி ஸத்³விலக்ஷணமபி,அஸத³பி அஸத்³விலக்ஷணபி,ஸத³ஸத³பி
ஸத³ஸத்³விலக்ஷணமபீத்யநிர்வசநீயதாஸமுச்சயேந த்ரயோ ப⁴ங்கா³இதி மிலித்வா
ஸப்தப⁴ங்கீ³நய ஏவம் த⁴ர்மாந்தரேऽபி யோஜ்ய: । ததா²ச ந க்ஷணிகத்வஸித்³தி: ⁴
ஸர்வேஷாம் பதா³ர்தா²நாம் ஸப்தரூபதயா அநுப⁴வாதி³த்யபி⁴ப்ராய: ।
மாத்⁴யமிகாஸ்து ஸப்தப⁴ங்கீ³நயந்யாயஸ்ய ஶூந்யதாபர்யவஸாயித்வாத்
ஸர்வாநிர்வசநீயத்வேந ஶூந்யமேவேஶ்வர இதி ஸர்வப்ரமாணாபலாபேநைவ
ப்ரக³ல்ப⁴மாநா: பரிகல்பயந்தி ।
ஏவம் ஸர்வேऽபி நாஸ்திகா வேத³ப்ரமாணஶூந்யதயா யத்கிஞ்சிஜ்ஜல்பந்தி ।
ஆஸ்திகாஸ்துஸர்வேऽபி வேத³ப்ராமாண்யம்அவ்யாஹதம் மந்யமாநா தே³ஹாதி³வ்யதிரிக்தம்
ஆத்மாநம்
நித்யம் விபு⁴ம் உபக³ச்ச²ந்தி । பரந்து பரமேஶ்வரே கேசந விப்ரதிபத்³யந்தே ।
ததா²ஹி —–

பாதஞ்ஜலா மந்யந்தே “க்லேஶகர்மவிபாகாஶயைரபராம்ரு’ஷ்ட:

புருஷவிஶேஷ ஈஶ்வர:” (பாத।1।24)இதி ।
அவித்³யாஸ்மிதாராக³த்³வேஷாபி⁴நிவேஶா: பஞ்ச க்லேஶா: । க்லேஶமூல:கர்மாஶயோ
த்³ரு’ஷ்டாத்³ரு’ஷ்டவேத³நீய: । விபாகோ ஜாத்யாயுர்போ⁴கா:³ ।ஆஶயோ வாஸநா ।
ஏதை:
ஸம்ஸாரீ புருஷோ விவேகாபா⁴வேந பராம்ரு’ஶ்யத இவ ஜலப்ரதிபி³ம்பி³தசந்த்³ர
இவ ஜலகம்பாதி³பி:⁴ । யஸ்து ஸர்வஜ்ஞத்வாத் தைர்ந பராம்ரு’ஶ்யதே,
ஸ புருஷவிஶேஷ: ஶுத்³த⁴ஜ்ஞாநஸ்வரூப:ஸர்வவ்யாபகோ நித்யஶ்ச
பரமேஶ்வர இதி । ப்ரமாணம் சாநுமாநம் ஆஹு: —- ”தத்ர
நிரதிஶயம் ஸர்வஜ்ஞபீ³ஜம்“ (பாத। 1।25)இதி ।
ஸர்வஜ்ஞஶப்³தோ³ பா⁴வப்ரதா⁴ந: ”த்³வ்யேகயோரி”திவத்
। ததா² ச விஜ்ஞாநைஶ்வர்யதாரதம்யம் க்வசித்³ விஶ்ராந்தம்

ஈஶ்வரப்ரதிபத்திப்ரகாஶ:

அணுத்வமஹத்³பா⁴வேநோத்க்ரு’ஷ்யமாணத்வாத் பரிமாணதாரதம்யவத்³இத்யநுமாநம்
ஸூசிதம் ।
ததா² ச ஏகவிஷயவத்³ த்³விவிஷயத்ரிவிஷயத்வாதி³நோத்க்ரு’ஷ்யமாணம் ஜ்ஞாநம்
யத்ர
ஸர்வவிஷயத்வேநோத்க்ரு’ஷ்யதே ஸ ஸர்வஜ்ஞ:,ஸர்வவிஷயைஶ்வர்யயோகா³ச்ச
ஸர்வேஶ்வர:ஸித்³த⁴ இதி ।
வைஶேஷிகாஸ்து ஜந்யமாத்ரகர்த்ரு’த்வேந பரமேஶ்வரம் அநுமிமதே । ததா²
ஹி—-க⁴டாதீ³நாம் ஜந்யாநாம் குலாலாத³ய: கர்தாரோ ஜநகா த்³ரு’ஷ்டா
இதி க்ஷித்யாதே³ரபி ஸாவயவஸ்ய ஜந்யஸ்ய கேநசித் கர்த்ரா ப⁴விதவ்யம்
। கர்தா சோபாதா³நகோ³சராபரோக்ஷஜ்ஞாநசிகீர்ஷாக்ரு’திமாந் । ந ச
க்ஷித்யாத்³த்³யுபதா³நபரமாண்வாதி³கோ³சராபரோக்ஷஜ்ஞாநவாந் ஸம்ஸாரீ ப⁴வதி ।
தஸ்மாத்³ நித்யஜ்ஞாநசிகீர்ஷாக்ரு’திமாந் ஸர்வஜ்ஞ: பரமேஶ்வர:ஸித்³த⁴ இதி ।
ததா² ச க்ஷிதி:ஸகர்த்ரு’கா கார்யத்வாத்³ க⁴டவத்³இத்யநுமாநம் ஸூசிதம் ।
நையாயிகாஸ்து ஸர்வகர்மப²லதா³யித்வேநேஶ்வரம் அநுமிமதே । ததா²
சாஹு:—-”ஈஶ்வர: காரணம் புருஷகர்மாப²ல்யத³ர்ஶநாத்”
(ந்யாய। 4।3।19)இதி ।ஸர்வமசேதநம் சேதநாதி⁴ஷ்டி²தம் ஸத்
ப்ரவர்ததே । த⁴ர்மாத⁴ர்மாக்²யம் கர்மாசேதநம் யேந சைதந்யேநாதி⁴ஷ்டி²தம்
ஸத் ஸ்வப²லதா³நாய ப்ரவர்ததே,ஸ ஸர்வஜ்ஞ: பரமேஶ்வர இதி । இத³ம் ச
ஸூத்ரம் ஈஶ்வரோபாதா³நத்வே பூர்வபக்ஷபூ⁴தமபி தந்நிமித்தத்வேஸித்³தா⁴ந்த ஏவேதி
த்³யோதகபூ⁴தய: ।
ஏவம் பஶுபதிரேவ பாஶுபதாக³மஸித்³த: ⁴ பரமேஶ்வர இதி பாஶுபதா: ।
சதுர்வ்யூஹாத்மகோ விஷ்ணுரேவேதி பாஞ்சராத்ரிகா: ।
ஹிரண்யக³ர்ப⁴ ஏவ பரமேஶ்வர:,ஸ ஏவ விஷ்ணஶிவாதி³ரூபதாமபி க்³ரு’ஹ்ணாதீதி
ஹைரண்யக³ர்பா: ⁴ ।
வேதா³ந்தவேத்³ய:ஸச்சிதா³நந்த³ரூப:ஸர்வஜ்ஞ:ஸர்வஶக்த:ஸர்வஜக³து³பாதா³நம்
நிமித்தம் ச பரமாத்மைவ பரமேஶ்வர இதி ப்³ரஹ்மவாதி³ந: ।
அத்ராஹு:ஸாங்க்²யா:—–ஸம்ஸாரிபுருஷவிலக்ஷணே பரமேஶ்வரே கிம்
ப்ரமாணம்? ந தாவத் பாதஞ்ஜலோக்தம் அநுமாநம்,அப்ரயோஜகத்வாத் । யதா²ஹி
பரிமாணதாரதம்யம் நைகத்ரைவ விஶ்ராந்தம், கிந்த்வணுத்வம் பரமாணுஷு
மஹத்த்வம்

IshvarapratipattiprakAsha.pdf 3



ஈஶ்வரப்ரதிபத்திப்ரகாஶ:

ச பரமமஹத்ஸு காலாகாஶாதி³ஷ்விதி தார்கிகமதம் த்³ரு’ஷ்டாந்தீக்ரு’தம், ததா²
ச தா³ர்ஷ்டாந்திகேऽபி அல்பவிஷயத்வவிஶ்ராந்திர்வக்தவ்யா । தத³நப்⁴யுபக³மே
ச பரிமாணதாரதம்யம் கத²ம் த்³ரு’ஷ்டாந்த: । ஏவஞ்சால்பத்வவிஶ்ராந்தி
ரேகவிஷயத்வேந ப³ஹுத்வவிஶ்ராந்திஶ்ச பரார்த⁴விஷயத்வேநேதி ந
ஸர்வஜ்ஞஸித்³தி: ⁴ ।ஸங்க்²யாதாரதம்யே வ்யபி⁴சாராச்ச ।
நாபி வைஶேஷிகோக்தம் ஜக³த்கர்த்ரு’த்வாநுமாநம், வ்யாப்யத்வாஸித்³தே:⁴ । ந
ஹி ஜந்யத்வேந ஜந்யத்வம் கர்த்ரு’த்வேந கர்த்ரு’த்வமிதி வ்யாப்திரஸ்தி,
ஜந்யத்வேந ஜந்யத்வே ஜநகத்வேந ஜநகத்வாத்³அவிஶேஷாத்³ । அந்யதா²
(ந ?) ஜந்யமாத்ரே ஸம்ப்ரதா³நாதே³ரப்யநுமாநம் ஸ்யாத் க்வசித்
த³ர்ஶநாத் । ந சைகஸ்ய கர்த்ரு’த்வம் ஸித்⁴யதி விசித்ரப்ராஸாதா³தௌ³

ப³ஹுகர்த்ரு’த்வத³ர்ஶநாத், சதுர்த³ஶபு⁴வநரசநாயா அப்யதிவிசித்ரத்வாத் ।
அகாரணபாரிமாண்ட³ல்யாதி³ஜ்ஞாநே ச மாநாபா⁴வாத்³ந ஜ்ஞாநஸ்யஸர்வவிஷயத்வஸித்³தி: ⁴
। நித்யத்வேந ஸர்வவிஷயத்வம் விஷயதயா ஸங்கோசகாபா⁴வாத்; ஜந்யம் ஹி
காரணவிஶேஷவஶாத் ஸங்குசிதவிஷயம் ப⁴வதீதி சேந்ந,அநித்யத்வேந
க்வாபி ஸர்வவிஷயத்வத³ர்ஶநாத்³அநித்யஸ்யாபி யோகி³ஜ்ஞாநஸ்ய (ப்ரயோமி
?)தி ஜ்ஞாநஸ்ய ச ஸர்வவிஷயத்வாச்ச । நித்யத்வே கிம் மாநம்
? ஶரீரேணாநவச்சே²தா³த், ஶரீராவச்சே²தே³ந ஹி ஜ்ஞாநம் உத்பத்³யதே,
பரமேஶ்வரஸ்ய ச நாஸ்தி ஶரீரம் த⁴ர்மாத⁴ர்மஶூந்யத்வாதி³தி சேத்³,
ந தாவத்³அஸித்³த⁴ம்,ஸாக்ஷாத் ப்ரயத்நாதி⁴ஷ்டே²யம் ஹி ஶரீரம் உச்யதே,
பரமேஶ்வரஸ்ய ச ஸாக்ஷாத் ப்ரயத்நாதி⁴ஷ்டே²யா: பரமாணவ: । அத:
பரமாணுஶரீரத்வம் ஈஶ்வரஸ்ய யுக்தம் । இத³மேவாங்கீ³க்ரு’தம் உத³யநாசார்யை:
டீகாப்ரத²மஶ்லோகவ்யாக்²யாநே ।ஆகாஶோ வா தஸ்ய ஶரீரம் “ஆகாஶஶரீரம்
ப்³ரஹ்மே”தி ஶ்ருதே: । ததா² ச தஸ்யாபி ஶரீ(ர?ரி)த்வஸம்ப⁴வாத்³
ஜ்ஞாநத்வேந ஜந்யத்வமிதி வ்யாப்திர்ந ப⁴ஞ்ஜநீயா । ஏதேந ஶரீராஜந்யத்வேந
க்ஷித்யாதே:³ கர்த்ரஜந்யத்வமிதி மீமாம்ஸகமதமபி ப்ரத்யாக்²யாதம்,க்ஷித்யாதே:³
தச்ச²ரீரபரமாணுஜந்யத்வாத் । ததா² ச அநித்யஜ்ஞாநவாந் ஸர்வஜ்ஞகல்ப:
ஸித்³த:⁴, க(ஶ்சி)தே³வ பரமேஶ்வரத்வேந வ்யவஹ்ரியதே,ஸ ச
ப்ரதிகல்பம் பி⁴த்³யதே, தத்பரதயைவ ஸர்வே ஶ்ருதிஸ்ம்ரு’திவாதா³ யோஜயிதவ்யா
இதி நிர்விவேகதயா ஸாங்க்²யைருக்தம் ।
அத்ரோச்யதே ப்³ரஹ்மவாதி³பி: ⁴——அநுமாநாதீ³ஶ்வரஸித்³தி⁴ர்நாஸ்தீதி யது³க்தம்,

ஈஶ்வரப்ரதிபத்திப்ரகாஶ:

தத் ததை²வ தஸ்ய ஸ்வாதந்த்ர்யேணாதீந்த்³ரியார்தா²ஸாத⁴கத்வாத் । பரந்து
வேதா³ந்தாத்
ஸித்³தி: ⁴ । “யோ ப்³ரஹ்மாணம் வித³தா⁴தி பூர்வம் யோ வை வேதா³ம்ஶ்ச ப்ரஹிணோதி
தஸ்மை ।” “தம் ஹ தே³வமாத்மபு³த்³தி⁴ப்ரகாஶம் முமுக்ஷுர்வை
ஶரணமஹம் ப்ரபத்³யே ॥”

”ய:ஸர்வஜ்ஞ:ஸர்வவித்³ யஸ்ய ஜ்ஞாநமயம் தப: ।
தஸ்மாதே³தத்³ ப்³ரஹ்ம நாம ரூபமந்நம் ச ஜாயதே ॥”

”ந தஸ்ய கர்தா கரணம் ச வித்³யதே

ந தத்ஸமஶ்சாப்⁴யதி⁴கஶ்ச த்³ரு’ஶ்யதே ।
பராஸ்ய ஶக்திர்விவிதை⁴வ ஶ்ரூயதே

ஸ்வாபா⁴விகீ ஜ்ஞாநப³லக்ரியா ச ॥”

“விஜ்ஞாநமாநந்த³ம் ப்³ரஹ்ம ।”
இத்யாத்³யா: ஶ்ருதய:ஸர்வஜ்ஞஸர்வஶக்திப்ரமாநந்த³ரூபம்
ஹிரண்யக³ர்பா⁴தி³ஸகலஸித்³தி⁴காரணம் பரமேஶ்வரம் ப்ரதிபாத³யந்தி ஸஹஸ்ரஶ:

। ந சைதாஸாம் அந்யபரத்வம் ஸம்ப⁴வதி, உபக்ரமாதி³ஷட்³வித⁴லிங்கா³நாம்
பரமேஶ்வர ஏவோபலம்பா⁴த் । ந ச கார்ய ஏவார்தே² வேத³ஸ்ய ப்ராமாண்யம்
ஸித்³த⁴மிதி
வாச்யம் । கார்யபரத்வஸ்ய ப்ராமாண்யாப்ரயோகத்வாத், “சைத்யம் வந்தே³த
ஸ்வர்க³காம”இத்யாதி³நாஸ்திகவாக்யஸ்யாபி ப்ராமாண்யப்ரஸங்கா³த் । தத்ர ச
து³ஷ்டகரணத்வேநைவாப்ராமாண்யே ப்ராமாண்யம் அது³ஷ்டகரண்த்வேநைவேதி
கார்யபரத்வம்
அப்ரயோஜகம் । தஸ்மாத் ப்ரயோஜநவத³பா³தி⁴தாஜ்ஞாதஜ்ஞாபகத்வமேவ
ப்ராமாண்யம் ந
கார்யபரத்வம் சேதி விஸ்த்ரு’தமந்யத்ர ।
ஏவம் ஸித்³தே⁴ பரமேஶ்வரே தத்³விஶேஷநிரூபணம் க்ரியதே । தத்ர பஞ்சதா⁴
விஷ்ணுரிதி முக்தாப²லகாரா: । ததா²ஹி—–ஸாகாரநிராகாரபே⁴தே³ந ப்ரத²மம்
த்³விதா⁴ । தத்ர நிராகார ஏகரூப ஏவ ।ஸாகாரஶ்சதுர்தா⁴—– புருஷோ
ப்³ரஹ்மா விஷ்ணுர்மஹேஶ்வரஶ்சேதி । ஏவமேவ ஶிவதந்த்ரே வ்யக்தம் —–

“ப்³ரஹ்மா விஷ்ணுர்மஹாதே³வ ஈஶ்வரஶ்ச ஸதா³ஶிவ: ।”இதி ।

ஈஶ்வரப்ரதிபத்திப்ரகாஶ:

தத்ர ஸதா³ஶிவோ நிராகாரஶ்சேதி நிருபாதி⁴சைதந்யஸ்வரூப:ஸித்³த⁴ ஏக: புருஷ:

। ஈஶ்வரஶ்சேதி கு³ணத்ரயாவச்சி²ந்நமாயோபாதி⁴ரேக:, ரஜோகு³ணாவச்சி²ந்நோ
ப்³ரஹ்மா,ஸத்த்வகு³ணாவச்சி²ந்நோ விஷ்ணு:, தமோகு³ணாவசி²ந்நோ ருத்³ர இதி ।
ந்ரு’ஸிம்ஹதாபநீயே து சதுர்தா⁴ விபா⁴க³ உக்த:——“ஓதோऽநுஜ்ஞாதா
அநுஜ்ஞாவிகல்ப:”இதி । தத்ர பஞ்சீக்ரு’தமஹாபூ⁴தாபி⁴மாநீ
விராட் தத³ந்தர்யாமீ பரமாத்மா ஓத:ஸ்தூ²ல உச்யதே,ஸ ஏவாநிருத்³த: ⁴
। ஏவமபஞ்சீக்ரு’தமஹாபூ⁴தாபி⁴மாநீ ஜீவோ ஹிரண்யக³ர்ப: ⁴,
தத³ந்தர்யாமீ அநுஜ்ஞாதா பரமாத்மா ஸூக்ஷ்ம உச்யதே;ஸ ஏவ ப்ரத்³யும்ந: ।
கு³ணத்ரயாவச்சி²ந்நமாயோபாதி⁴ரவ்யாக்ரு’தரூப:ஸர்வபீ³ஜம் அநுஜ்ஞோச்யதே;ஸ
ஏவ ஸங்கர்ஷண: । அயமேவ புருஷ ஈஶ்வரஶ்ச ப்ராகு³க்த: । ஏதஸ்யைவ பே⁴தா³
ப்³ரஹ்மவிஷ்ணுமஹேஶ்வரா:,த்ரிகு³ணாவச்சி²ந்ந ஏகைககு³ணாவச்சி²ந்நஸ்யாந்தர்பா⁴வாத்
।அத ஏவ ப்ரு’த²ங் நோக்தா: ।ஸர்வோபாதி⁴விநிர்முக்தஸ்த்வவிகல்போ வாஸுதே³வ:

பரமாத்மா மோக்ஷாவலம்ப³நம் ।ஸ ஏவ ஸதா³ஶிவோ நிராகாரஶ்ச । ஏதேஷாம்
சதுர்ணாம் ஜாக்³ரத்ஸ்வப்நஸுஷுப்ததுரீயபே⁴தே³ந ஷோட³ஶாவஸ்தா² ப⁴வந்தி ।
ததா²ஹி——சக்ஷுராதி³கரணவ்ரு’த்த்யா ஸ்தூ²லவிஷயபரிஜ்ஞாநம்
ஜாக்³ரஜ்ஜாக³ரணம், பா³ஹ்யகரணவ்யாபாரஶூந்யமநோ
வ்ரு’த்த்யாவித்³யாவ்ரு’த்த்யா வா ஜாயமாநம் ஸ்மரணவிப்⁴ரமாதி³
ஜாக்³ரத்ஸ்வப்ந:, பா³ஹ்யாந்தர்விஷயாநுப⁴வஸ்தப்³த⁴பா⁴வம் அந்தரேண
கேவலஸ்யைவாவஸ்தா²நம் ஸ்தப்³தீ⁴பா⁴வாபரபர்யாயம் ஜாக்³ரத்ஸுஷுப்தி:,
பா³ஹ்யாந்தர்விஷயாநுப⁴வஸ்தப்³தீ⁴பா⁴வவ்யதிரேகேண புண்யபஞ்ஜபரிபாகாத³ஜ்ஞஸ்யாபி
ஸாக்ஷிமாத்ராநுப⁴வோ கு³ரூபதே³ஶாத் த்வம்பத³லக்ஷ்யஶுத்³த⁴ஸாக்ஷிமாத்ராநுப⁴வோ
வா
ஜாக³ரணந்துரீயமிதி சதுர்வித⁴ம் ஜாக³ரணம் ।
ததா²ஸ்வப்நேऽபி தே³வதாதி³ப்ரஸாதா³த்³ யந்த்ராதி³ப்ராப்தி:ஸ்வப்நஜாக³ரணம்
ஸ்வாப்நைரேவேந்த்³ரியை:ஸ்வப்நே ரூபாத்³யநுப⁴வோ வா,ஸ்வப்நேऽபி ஸ்வப்நோऽயம்
மயா
த்³ரு’ஷ்ட இத்யநுப⁴வ:ஸ்வாப்நமநஸைவ ஸ்மரணாதி³கம் வா ஸ்வப்நஸ்வப்ந:,
ஸ்வப்நேऽபி ஸ்தப்³தீ⁴பா⁴வரூபா ப்ரபோ³தே⁴ வக்துமஶக்யா காசித்³ வ்ரு’த்தி:
ஸ்வப்நஸுஷுப்தி:,ஏவம்ஸ்வப்நேऽபி புண்யபுஞ்ஜபரிபாகாத்³வா தத்ரத்யாசார்யோபதே³ஶாத்³
வா அஹமேவ ஸர்வோऽஸ்மீதி வேதா³ர்தா²நுப⁴வ:ஸ்வப்நதுரீயமிதி சதுர்வித:⁴
ஸ்வப்ந: ।

ஈஶ்வரப்ரதிபத்திப்ரகாஶ:

ஏவம்ஸர்வபா³ஹ்யாந்த:கரணவ்ரு’த்திஶூந்யா ஜ்ஞாநமாத்ரஶேஷாபி ஸுஷுப்த்யவஸ்தா²
ஜ்ஞாநஸ்ய கு³ணத்ரயபே⁴தா³ப்⁴யா(ஸாத்) ஸத்த்வமாத்ரவ்ரு’த்திமதீ ப⁴வதி ஸுக²ம்
அஹம்
அஸ்வாப்ஸமிதி பராமர்ஶஜநிகா,ஸாஸுஷுப்திஜாக³ரணம் । ஏவம் ரஜோமாத்ரவ்ரு’த்திமதீ
து:³க²ம் அஹம் அஸ்வாப்ஸமிதி பராமர்ஶஹேது:ஸா ஸுஷுப்திஸ்வப்ந:, ததா²
தமோமாத்ரவ்ரு’த்திமதீ கா³ட⁴மூடோ⁴ऽஹம் ஆஸமிதி பராமர்ஶகாரணம் ஸா
ஸுஷுப்திஸுஷுப்தி:, ஏதாத்³ரு’ஶஸர்வவ்ரு’த்திஶூந்யா து ஸாக்ஷிசிந்மாத்ரரூபா
ஸா ஸுஷுப்திதுரீயமிதி சதுர்விதா⁴ ஸுஷுப்தி: ।ஸர்வாவஸ்தா²த்ரயம் பரித்யஜ்ய
துரீயாவஸ்தை²வாதே³யா வாஸுதே³வபர்யவஸாயிநீ ।
ஏதாஸ்திஸ்ரோऽவஸ்தா:² அஜ்ஞவிஜ்ஞஸாதா⁴ரண்ய: । துரீயாவஸ்தா² து
விஜ்ஞஸ்யைவ ।ஸாபி
சதுர்விதா⁴ ஸர்வவ்யஷ்டீநாம்ஸமஷ்ட்யநதிரேகாதா³த்மாநம்ஸர்வஸ்தூ²லஸமஷ்டிரூபம்
விராஜம் ப்³ரஹ்மாண்ட³மயவிக்³ரஹம்ஜ்ஞாத்வாஸர்வஸ்தூ²லாபி⁴மாநிஜீவசைதந்யஸ்ய
தத³ந்தர்யாம்யநிருத்³த⁴சைதந்யேநாபே⁴த³ஜ்ஞாநம் துரீயஜாக³ரணம் । ஏவம்
ஸர்வஸ்தூ²லாநாம் தத்காரணபூ⁴தஸூக்ஷ்மாநதரேகாத³பஞ்சீக்ரு’தமஹாபூ⁴தவிக்³ரஹம்
ஹிரண்யக³ர்ப⁴ம் ஆத்மாநம் ஜ்ஞாத்வா தத³பி⁴மாநிஜீவசைதந்யஸ்ய
தத³ந்தர்யாமிப்ரத்³யும்நசைதந்யேநாபே⁴த³ஜ்ஞாநம் துரீயஸ்வப்ந: ।
ஏவம் ஸ்தூ²லஸூக்ஷ்மயோ: காரணாநதிரேகாத் ஸர்வகாரணம் அவ்யாக்ரு’தம்
அஜ்ஞாநமாத்ரோபாதி⁴ம் ஆத்மாநம் ஜ்ஞாத்வா தத்ப்ரதிபி³ம்பி³தஜீவசைதந்யஸ்ய
பி³ம்ப³பூ⁴தாந்தர்யாமிஸங்கர்ஷணசைதந்யேநாபே⁴த³ஜ்ஞாநம் துரீயஸுஷுப்தி: ।
ஜட³ஸ்யஸர்வஸ்ய கல்பிதத்வேநாதி⁴ஷ்டா²நசைதந்யாநதிரேகாத்ஸர்வோபாதி⁴ஶூந்யம்
த்வம்பத³லக்ஷ்யம் ஆத்மாநம் ஜ்ஞாத்வா அத்³விதீயஶுத்³த⁴சைதந்யேந பூர்ணேந
ஸஹாபே⁴த³பரிஜ்ஞாநாத் தத்³ரூபேணைவாவஸ்தா²ம் துரீயதுரீயம் ।
ஏதா ஏவௌதாநுஜ்ஞாத்ரநுஜ்ஞாவிகல்பாக்²யா:ஸ்தூ²லஸூக்ஷ்மபீ³ஜஸாக்ஷிபூ⁴தா
அகாரோகாரமகாரோங்காரவாச்யாஅநிருத்³த⁴ப்ரத்³யும்நஸங்கர்ஷணவாஸுதே³வரூபேண
பர்யவஸ்யந்தி சதஸ்ரோऽவஸ்தா:² । அத்ர ப்ரத்யேகம் மந்த்ராஸ்தந்ந்யாஸாத³யஶ்ச
கு³ரூபதே³ஶாத³வஸேயா: கிமதி⁴கேந ॥
இதி ஶ்ரீமது⁴ஸூத³நஸரஸ்வதீவிரசித: ஈஶ்வரப்ரதிபத்திப்ரகாஶ:ஸமாப்த: ।

